
Атабаева Наргис Батировна – психология 
фанлари доктори, доцент, Низомий номидаги 

университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

KORPORATIV BOSHQARUVNING AYRIM NAZARIY JIHATLARI  ...................................................  53-60 

ЖАРАЁНЛАРИНИНГ РИВОЖЛАНИШ ТЕНДЕНЦИЯЛАРИ  ..................................................... 100-106 

Nozimov Eldor Anvarovich 
ELEKTRON TIJORATNI RIVOJLANISHDA O‘ZBEKISTON VA XORIJIY DAVLATLARNING  
O‘RNI  ...............................................................................................................................................................  107-115 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Hamroyev Asliddin Umed o‘g‘li 
Buxoro davlat universiteti o‘qituvchisi 

 

“GULSHANUL MULUK” (“SHOHLAR GULSHANI”) ASARI – MANG‘ITLAR HUKMRONLIGI 

DAVRI MUARRIXLIGI NAMUNASI 

 
Annotatsiya. Maqolada “Gulshanul muluk” (“Shohlar gulshani”) asarining mang‘itlar davri tarixini 

o’rganishdagi ahamiyati ,unda zikr qilingan tarixiy ma’lumotlarning tarixiy davr naqtai nazaridan mang’it 
hukmdorlari haqidagi qimmatli ma’lumotlari haqida fikr yuritilgan. 

Kalit so’zlar: Qamariy yil hisobi, fors tilida, nasta’liq xat, islomiy kitobat usuli, hijrat, g‘azotlar, buvayhiylar, 
saljuqiylar, xorazmshohiylar, otabekiylar, ismoiliylar 

 
 

Hamroyev Asliddin Umed ugli 
Teacher of Bukhara State University 

 

THE WORK “GULSHANUL MULUK” (“KINGS' GULSHAN”) IS AN EXAMPLE OF 

HISTORIOGRAPHY DURING THE REIGN OF THE MONGOLS 

 
Abstract. The article discusses the importance of the work “Gulshanul Muluk” (“Kings Gulshan”) in the 

study of the history of the Mangite era, the valuable information about the Mangite rulers from the point of view 
of the historical period.  

Key words: Lunar year calculation, in Persian, nastaliq khat, Islamic method of reading, migration, Ghazats, 
Buwayhis, Seljuks, Khorezmshahis, Atabeks, Ismailis 

 
 

Хамроев Аслиддина Умед угли 
Преподаватель Бухарского государственного университета 

 

ПРОИЗВЕДЕНИЕ «ГУЛЬШАНУЛ МУЛУК» («ЦАРСКИЙ ГУЛЬШАН») ПРЕДСТАВЛЯЕТ 

СОБОЙ ОБРАЗЕЦ ИСТОРИОГРАФИИ ПЕРИОДА ПРАВЛЕНИЯ МОНГОЛОВ 

 
Аннотация. В статье рассматривается значение труда «Гульшанул Мулук» («Цари Гульшан») в 

изучении истории мангитской эпохи, приводятся ценные сведения о мангитских правителях с точки 
зрения исторического периода. 

Ключевые слова: расчет лунного года, на персидском языке, насталик хат, исламский метод 
чтения, миграция, газаты, бувайхи, сельджуки, хорезмшахи, атабеки, исмаилиты 

 

DOI: https://doi.org/10.47390/SPR1342V4SI1Y2024N01 

 

Tarixdan ma’lumki, Buxoro davlatini boshqargan so‘ngi hukmdor sulola vakillari 

mang‘itlar bo‘lib, (1756-1920) ular boshqaruvi to‘g‘risida tarixda turlicha yondashuvlar 

mavjud. Mazkur sulola davri tarixi ancha yaxshi o‘rganilgan bo‘lishiga qaramasdan o‘sha 

davrda yozilgan bir qancha tarixiy mavzudagi asarlar hali o‘zbek tiliga to‘liq tarjima qilinmagan. 

Bular qatoriga Jumaquli Xumuliyning “Tarixi Xumuliy”, “Tarixi manzum” Mirzo Shams 

Buxoriyning “Bayoni ba’zi havodisoti Buxoro, Qo‘qand va Qoshg‘ar” (“Buxoro, Qo‘qon va 

Qoshg‘arda kechgan ayrim hodisalar bayoni”) Muhammad Ya’qub Buxoriyning “Gulshanul 

muluk” (“Shohlar gulshani”) kabilar va yana boshqa asarlarni aytib o‘tish mumkin. 

Mazkur asarlarning har biri o‘ziga xos tarzda yozilgan bo‘lib, bu o‘ziga xoslik asarning 

mundarijasi, yozilish uslubi va qamragan davrida ko‘zga tashlanadi. Ularda nafaqat o‘sha davr 

voqea-hodisalari, tarixiy vaziyat, ijtimoiy-siyosiy hayotda kechgan jarayonlar, balki Buxoroda 

hukmdorlik qilgan sulola vakillarining shaxsiy hayoti, xarakter xususiyati, shuningdek, ular 

bilan bog‘liq qiziqarli voqealar bayoni ham keltirilgan. Shu nuqtai nazardan qaralganda mazkur 

asarlarni o‘rganish, ilmiy tadqiq qilish hamda ulardan keng jamoatchilikni xabardor qilish 

imkoniyatlari katta. 

Yuqorida nomlari sanalgan asarlar orasida “Gulshanul muluk” asari o‘zining qamrovi 

kengligi bilan ajralib turadi. Uning muallifi Muhammad Ya’qub mang‘itlar sulolasining 

asoschilaridan biri Doniyolbiyning o‘g‘li bo‘lib, asarda tilga olingan voqealarning asosiy qismiga 

o‘zi guvoh bo‘lgan. Shuningdek, sulola vakili sifatida davlatda kechgan siyosiy jarayonlarning 

mohiyati va sabablarini yaxshi bilgan. Shu nuqtai nazardan qaralsa, asarning tarixiy voqealarni 

tadqiq qilishdagi ahamiyati katta ekanligi ma’lum bo‘ladi. 

Asarning o‘ziga xos uslubi shunda ko‘rinadiki, tarix ibtidosini boshqa muarrixlar kabi 

Odamning yaratilishidan boshlamagan, balki Muhammad payg‘ambarning (s.a.v.) tug‘ilishi, 

nasl-nasabi va payg‘ambarligining e’lon qilinishidan boshlagan. Bu Muhammad Ya’qub 

Buxoriyning qamariy yil hisobi bilan tarixni islomiy mazmunga qorib tushuntirmoqchi 

bo‘lganligini anglatadi. 

Asarning Abu Rayhon Beruniy nomidagi Sharqshunoslik qo‘lyozmalar instituti fondida 

№ AR-1507-3 raqam ostida saqlanayotgan qo‘lyozma nusxasi 325 betdan iborat bo‘lib, fors 

tilida, nasta’liq xat turida yozilgan. Mavzular, hukmdorlar nomlari va asosiy mazmunni 

ifodalovchi so‘zlar qizil rangda yozilgan. Mazkur asar bir nechta asar jamlangan jildda bo‘lib, 

boshlanishi 120-betdan boshlangan. 

Asar o‘rta asrlar va islomiy kitobat usuliga rioya qilingan holda, ya’ni avval Allohga 

hamd, keyin payg‘ambarga salovot aytilganidan so‘ng “Ammo ba’d” kirish so‘zi orqali maqsadga 

o‘tilgan. Muarrix avvalo, o‘zini tanishtiradi: 

خالي ازاستطاعت محمد يعقوب بن امير ذوي الاحترام عالي مقام  شيده و مستور نماند كه اين فقير بي بضاعت و حقير پو

ويد كه بعون گنين  چظفرقرين نظام الملة و الدين امير كبير محمد دانيال بي آتاليق نور مرقده غفر الله تعالي ذنوبهما و ستر عيوبهما  

[ 1.120ون اين رساله تأليف نمودم  ]چخالق بي  

“Noma’lum va yopiq qolmasinki, bu hech vaqosiz faqiru haqir, beiqtidor banda 

Muhammad Ya’qub ehtirom egasi, oliy maqom va zafar sohibi, millat va din nizomi, ulug‘ amir 

Muhammad Doniyolbiyning o‘g‘li (Alloh uning qabrini nurga to‘ldirsin va ikkisining ham 

gunohlarini mag‘firat qilib, ayblarini bekitsin) shunday deydi: “Qanday, qanaqa sifatlarga 

sig‘mas Xoliq zotning yordami bilan bu risolani ta’lif qildim”. 

Risolani payg‘ambar s.a.v. zamonidan boshlaganini va uni “Gulshanul muluk” (“Shohlar 

gulshani”) deb nomlaganini hamda asarni 1240 (1825) yilda, amir Haydar hukmronligi davrida 

bitganini aytib o‘tadi. Shundan so‘ng payg‘ambar s.a.v.ning tavallud topishi, nasabini keltiradi. 

Payg‘ambarligining boshlanish, Madinaga hijrat, g‘azotlar, vafot topishi va undan keyingi to‘rt 

xalifa hukmronligini qisqacha bayon qiladi.  

Muhammad Ya’qubning o‘ziga xos muarrixlik uslubi boshqa tarixnavislar kabi to‘rt 

xalifadan keyin umaviylarga o‘tib ketmasdan Ali ibn Abu Tolib avlodi bo‘lgan o‘n ikki imomning 

hukmronlik davriga ham to‘xtalgan. Bu uslub ahli sunna val jamoaning hanafiylik mazhabi 

asoslari qat’iy o‘rnatilgan joyda bo‘lishi e’tiborga loyiq. Buni quyidagicha tushunish mumkin: 

1. Buxoroda diniy mutaassiblik emas, balki diniy bag‘rikenglik an’analari ustuvor 

bo‘lgan. 

2.  Nodir Afshor davrida Buxoroga kelib, hukumat mansab lavozimlarida ishlab 

kelayotganlarning nufuzi baland va ijtimoiy-siyosiy hayotda ta’siri katta bo‘lgan. 

Umaviylar, marvoniylar tarixini bayon qilgach, xalifalikning abbosiylarga o‘tishini 

alohida “Zikri intiqoli mulk az Bani Umayya ba Bani Abbos” (“Mulkning umaviylardan 

abbosiylarga o‘tishi”) deb nomlangan mavzu qiladi. Abbosiylarning xalifalarini nomma-nom 

sanab, ularning har biri to‘g‘risida, hukmronligi davrida ro‘y bergan asosiy voqea-hodisalarni 

bayon qiladi. Shundan so‘ng g‘aznaviylarning taxt tepasiga kelishini yozadi. Gʻaznaviylar 

asoschisi sifatida Alp Teginni ko‘rsatadi va “U amir Nuh Somoniyning umarolaridan edi” 

[1.147], deb eslaydi. 

Keyingi ketma-ketlikda  saljuqiylar, xorazmshohiylar, otabekiylar, ismoiliylar haqida 

ham qiziqarli voqealarni keltirib tarixini aytib o‘tgach, “Chingizxon va uning avlodlari” nomi 

ostida mavzu qo‘yadi va Chingizxonning to‘rt o‘g‘lining nomini zikr qilib, ularning har birining 

avlodidan saltanat taxtiga o‘tirganlarni sanab o‘tadi. Chingiziy hukmdorlarning ma’naviy 

portretini aniqroq tasvirlash maqsadida  ular bilan sodir bo‘lgan ahamiyatli hikoyalarni 

keltiradi. Masalan, Halokuxon haqida yozayotganida uning adolatli bo‘lishi bilan birga ilmga, 

ayniqsa, Zij ilmiga qiziqishi katta bo‘lganini yozadi. Halokuxonning o‘sha davrning yirik 

olimlaridan biri Nasiruddin Tusiyga Zij, ya’ni yangi kalendar tuzish topshirig‘ini  berganini, 

unga yordam berish maqsadida Damashq, Mosul, Qazvin va Tiflisdan bir necha yirik olimlarni 

jalb qilib keltirganini yozadi.  

“Gulshanul muluk” asari orqali biz Muhammad Ya’qubning tarixdan tashqari tarixiy 

shaxslar orasida olimlarga muhabbati kuchli shaxs ekanligini anglashimiz mumkin. U 

Nasiruddin Tusiyga alohida mavzu bag‘ishlaydi va uni “vahidi asr va faridi dahr” (“asrda yagona 

va dunyoda  bitta”) deb ataydi. 

Muhammad Ya’qub chingiziy hukmdorlarni ham sanab, Amir Temurga navbat kelganda 

uni ulug‘lovchi sifatlar bilan alohida “Dar bayoni holoti amiri sohibqiron Amir Temur Ko‘ragon” 

(“Sohibqiron amir Amir Temur Ko‘ragon holatlari bayonida”) nomi ostida mavzu belgilaydi. 

Unda Amir Temurni “sohibqironi zamon”, “kadxudoyi jahon” kabi sifatlar bilan ulug‘laydi va u 

beshinchi avlodi Qarochor no‘yon orqali Chingizxonning amakizodasi ’ekanligini aytadi. Amir 

Temurning nasabini otasi Tarog‘oy Bahodirdan Tuminaxongacha sanab keladi. Chingizxon 

o‘g‘li Chig‘atoyga Movarounnahrni mulk qilib berganida Qarochorga Shahrisabz shahrining 

hukumatini berganini va uning avlodi bu joylarni vatan qilganliklarini yozadi. 

Muhammad Ya’qub o‘z asarida  tilga olgan hukmdorlarga nisbatan Amir Temurga katta 

joy ajratadi. Uning yurishlarini birma-bir keltirib, zarur topgan o‘rinlarda, “bayt”, “ta’rix”, 

“hikoyat” va “ovardaand ki” kabi bosh so‘zlar orqali turli she’rlar, hikoyalar va voqealardan 

foydalanadi. Temurning O‘trorda vafot topishini yozgandan so‘ng unga bag‘ishlangan she’riy 

ta’rixlarni keltiradi. Temurdan keyingi taxt mojarolari to‘g‘risida to‘xtalib o‘tadi va 

temuriylarning birinchisi sifatida Xalil Sultonni ko‘rsatib, uning taxtga da’vo qilganidan jangda 

yengilib, Xo‘jandda hibsga saqlangani, Shohruxmirzo Movarounnahrni o‘g‘li Ulug‘bekka 

bergach uni o‘zi bilan Hirotga olib ketgani, keyinroq Iroqning Ray shahriga o‘n ming askarga 

boshliq qilib yuborgani, u o‘sha yoqda vafot etgani to‘g‘risida yozadi. 

Muhammad Ya’qub temuriylar to‘g‘risida ham ancha ma’lumot berib, asosiy taxt 

vorislarini bayon qiladi. Mironshoh, Shohruh va ularning avlodidan saltanat qurganlarni 

sanaydi. Mirzo Ulug‘bekni o‘g‘li Abdullatif Mirzo Abbosning qo‘li bilan qatl qildirganini yozib, 

Abdullatifni barcha muarrixlar qatori padarkush deb nomlaydi.  

Temuriylardan Abu Said mirzoni “yaxshi xislatlar sohibi” deb zikr qiladi. Husayn 

Boyqaro davlatining Muhammadxon Shayboniy tomonidan egallanishini yozar ekan, bu 

voqeadan oldinroq Alisher Navoiy vafot etganini yozadi hamda bu to‘g‘rida aytilgan she’riy 

ta’rix keltiradi: 

Ta’rix: 

 مير خورشد صفت مير علي شير كه او

 رخت بربست ازين زاويه پرمحنت

 سال تأريخ وي از منزل اوپرسيدم

[ 1.232آمد آواز ز فردوس كه جنت جنت ]  

 

Mazmuni: 

 

Quyoshsifat amir Mir Alisher 

Bu purmashaqqat zoviyadan safar qildi. 

Uning manziliga (qabriga) borib, qachon ketgan tarixini so‘rasam, 

Firdavs jannatidan: “Jannat, jannat”, degan ovoz keldi. 

 

 Arab alifbosidagi harflarga abjad hisobi bilan ma’lum bir raqamlar berilgan. Bunga ko‘ra 

“jannat” so‘zida “jim”, “nun”, “ta” harflari mavjud bo‘lib ular raqamga aylanganda quyidagi sonni 

hosil qiladi: 

3+50+400+3+50+400  = 906 

906 = hijriy-qamariy yil hisobi hozirgi muomalada bo‘lgan milodiy yilga aylantirilsa, 

1501 yil kelib chiqadi. 

Muarrix Muhammad Ya’qub temuriylar saltanatini Husayn Boyqaroning ikki o‘g‘li 

sheriklikda taxtga o‘tirganidan keyin Shayboniyxon ularni yengib temuriylar saltanati 

tugatganini aytganidan so‘ng qoraquyunli va oq quyunlilar haqida bayon qiladi. Ularning 

hukmronligi Ismoil Safaviy tomonidan iroqda tugatilganini bayon qiladi. Shundan so‘ng 

“Muhammadxon Shayboniyning (siyosiy sahnaga) chiqishi” mavzusini qo‘yib, 

Shayboniyxonning o‘n ikki vosita orqali Chingizxonning katta o‘g‘li Jo‘jiga borib taqalishini 

aytadi. Uning Dashti Qipchoqdan kelib, Movarounnahrni olishi, Bobur Mirzo unga shoh 

Ismoilning qo‘shini yordami bilan qarshi chiqib, yengganini, bir yili to‘rt oydan keyin 

Ubaydulloxon undan hukumatni tortib olgani haqida umumiy ma’lumotlarni keltirib o‘tadi. 

Ubaydulloxondan Abdulloxongacha o‘tgan bir necha xonlarning nomlarini, nasabini, sanasini 

birma bir ko‘rsatib o‘tgach, Abdulloxonga alohida mavzu bag‘ishlaydi. Uni “Zikri ahvoli 

sohibqiron Abdulloh Bahodirxon” deb nomlab, nasabini “Abullohxon ibn Iskandarxon ibn 

Jonibekxon ibn Xoja Muhammadxon ibn Abulxayrxon” deb ko‘rsatadi. Uning jamiyat va davlat 

ravnaqi uchun qilgan ishlarini, harbiy yurishlarini, qurdirgan chorsu va timlarini turli she’riy 

ta’rixlar orqali bayon qiladi. U oltmish olti yoshda vafot qilganidan so‘ng o‘rniga o‘g‘li 

Abdulmoʻminxon chiqqanini, olti oydan so‘ng miltiqdan otib o‘ldirilganini aytadi va taxtga 

chiqqan keyingi xonlar ro‘yxatini davom ettiradi. Taxt navbati Abulfayzxonga kelganida o‘sha 

davrdagi kenagas, nayman va boshqa ko‘plab turkiy urug‘, qabila va jamoalar o‘rtasidagi 

kelishmovchiliklar, taxtga nomzodlar uchun kurashlar haqida to‘xtalib o‘tadi. Asar matnidan bu 

janjallar va urushlar natijasida iqtisodning izdan chiqqani, ocharchilik bo‘lgani, qabilalar 

ma’naviy inqiroz yoqasiga kelib qolganini anglash mumkin. Bulardan tashqari Abulfayzxonning 

siyosiy xatolari, unvonlar va lavozimlar berishdagi kamchiliklari bayon qilingan. Davlat 

ishlaridagi ketma-ket  yo‘l qo‘yilgan xatoliklar va ichki bo‘linish natijasida hukumat inqiroz 

yoqasiga kelib qoladi. Eron hukmdori Nodirshoh Buxoroni oladi va xonlikning keyingi taqdiri 

mang‘it amirlari qo‘liga qoladi. Mamlakatni Eron ta’siridan qutqarish maqsadida Muhammad 

Rahimxon katta ishlarni amalga oshiradi, va Nodirshoh vafotidan keyin eronlik lashkarlarni o‘z 

yurtiga qaytarib yuboradi. 

Muhammad Rahimxon Buxoro taxtiga Abulfayzxonning o‘g‘li Abdulmoʻmin Sultonni 

ko‘taradi va unga o‘zining Oypodshoh xonim nomli qizini beradi [1.255]. Uch yil 

Abdulmoʻminxon o‘tib, baxtsiz hodisa tufayli vafot etadi. Shundan so‘ng Urganch sultonlari 

naslidan bo‘lgan Ubaydulloh Sultonni xon ko‘taradilar. To‘rt yildan keyin uni qatl qilishgach, 

taxtga Muhammad Rahimxonning o‘zi o‘tiradi. 

Muarrix Muhammad Ya’qub uni mang‘it mang‘it sultonlarining birinchisi deb ataydi: 

بتأريخ هزار يك صد شصت هفت محمد رحيم بهادرخان بتخت بخارا جلوس كرد و او أول سلاطين منغيتيه بود او پادشاه  

[ 1ريفت ]گصاحب جاه و حشمت بود و او راه روش نادرشاه را پيش   

Mazmuni: 

 (1756) yilda Muhammad Rahim Bahodirxon Buxoro taxtiga o‘tirdi. U mang‘itiy 

sultonlarning birinchi edi. U sohibi joh va hashamat bo‘lib, saltanatni boshqarishda 

Nodirshohning roh va ravishini tutdi”. 

Muhammad Rahimxonning davlat boshqaruvida amalga ishlari va o‘rnatgan tartibini 

maqtab, o‘zbeklarning to‘qson ikki urug‘ini o‘zining boshqaruvi ostiga kiritganini aytadi. Uning 

Abulfayzxon o‘ldirilganidan keyingi o‘n bir yillik hukmronligi tugab vafot etganidan keyin 

nevarasi Fozil To‘raning taxtga chiqib, ikki oydan keyin uni topshirishi voqealari bayon 

qilingan. Shundan so‘ng taxtga Abulg‘oziyxon va  Shohmurodning chiqishi, o‘rtada bo‘lib o‘tgan 

mansabdorlar o‘rtasidagi nizolar, taxt uchun kurashlar bayon qilinib, Shohmurod olib borgan 

harbiy yurishlari qatorida amalga oshirgan islohotlari to‘g‘risida ham umumiy aytib o‘tilgan. 

Taxt Amir Haydarga tekkanidan keyingi voqealar boshqa amirlar davridagidan ko‘ra 

batafsilroq yozilgan. Amirning yigirma yetti yillik hukmronligi davrida bo‘lib o‘tgan madaniy, 

siyosiy voqealarni, qo‘shni davlatlar bilan olib borilgan diplomatik munosabatlarni, masjid va 

madrasalar faoliyatini yaxshilashga qo‘shgan hissasi, ulamolarga yaratib bergan sharoitlarini 

aytib o‘tadi. Uning vafotidan keyin taxtga o‘g‘li Mir Husaynning zo‘rlik bilan erishgani, yetmish 

olti kun hukmronlik qilib, vafot etganidan so‘ng amir Haydarning o‘n sakkiz yoshli Mir 

Umarning taxtni egallashi voqealari qisqacha bayon qilinadi. Shundan keyingi voqealar ancha 

batafsil yozilgan va Nasrullohxonning taxt uchun olib borgan kurashlari, Mir Umarning 

yengilib, Hirotga ketishi, undan Qo‘qonga kelishi, kasallik tufayli vafot etib, o‘ligi Buxoroga olib 

kelib, Bahouddin Naqshband mozorida Doniyolbiy qabri yaqinida ko‘milganigacha bayon 

qilingan. 

Muarrix Muhammad Ya’qub keyingi amir, ya’ni Nasrulloh davri voqealarini yozar ekan, 

mang‘it qavmi to‘g‘risidagi noyob ma’lumotlarni beradi. Uning yozishicha, Muhammad 

Rahimxon Movarounnahr taxtini qo‘lga kiritgan paytidan o‘zi yashab turgan vaqtgacha 

mang‘itlar o‘n ikki ming uylik jamoa bo‘lganlar. Ularning bir necha firqalari bo‘lgani, firqalar o‘z 

navbatida yana bo‘laklarga bo‘linishi, har bo‘lakning ijtimoiy mavqei to‘g‘risida batafsil to‘xtab 

o‘tgan. Shuningdek, ularning o‘zbeklardan ekanligi aytilib, o‘zbeklarning Movarounnahrdagi 

tarixi haqida ham ma’lumot berib o‘tadi. 

Mazkur ma’lumotlar tugagach, “Boqiy holoti amir Nasrulloh” (“Amir Nasrullohning 

qolgan holatlari”) mavzusi bilan 1246 (1830) yil voqealarigacha yozilgan. Biz Muhammad 

Ya’qub Buxoriyning 1831 yilda vafot etganini mulohaza qilsak, oxirgi mavzu ham uning 

qalamiga mansubligi ko‘rinadi. 

Xulosa qilib aytganda  asarning uslubi, badiiyati, voqea-hodisalarning tadrijiylik asosida 

kelgani hamda ularning asosiy mohiyatini ochib bergani muarrixning mulohazali, tarixni 

chuqur biladigan, ayniqsa, o‘zi mansub bo‘lgan mang‘itlar tarixining bilimdoni ekanligini 

ko‘rsatib turibdi. 

Muhammad Ya’qub Buxoriyning “Gulshanul muluk” asari o‘zidagi tarixiy voqelikning 

qamrovi, ko‘lami, ishonchliligi bilan katta ahamiyatga ega bo‘lib, uni tarjima qilish O‘zbekiston 

tarixining mang‘itlar sulolasi hukmronligi davri bilan bog‘liq ayrim jihatlarga oydinlik 

kiritishga xizmat qiladi.  

